ՏԵՂԵԿԱՆՔ

	«Տեղական ինքնակառավարման մարմինների կողմից ընդունվող փաստաթղթերի նախագծերի մշակման մեթոդական ուղեցույցը հաստատելու մասին» ՀՀ կառավարության արձանագրային որոշման նախագծի ընդունման հիմնավորումը



	1.
	Անհրաժեշտությունը

	
	Հայաստանի Հանրապետության կառավարության 2011 թվականի  հունվարի  13-ի «Հայաստանի Հանրապետության կառավարության 2011 թվականի գործունեության միջոցառումների ծրագիրը և գերակա խնդիրները հաստատելու մասին»    N111-Ն որոշման Հավելված N1-ի 2-րդ կետ:

	2.
	Ընթացիկ վիճակը և խնդիրները

	
	ՀՀ համայնքներում ներդրված «Համայնքային կառավարման տեղեկատվական համակարգի» (ՀԿՏՀ) միջոցներով ստեղծվում, գրանցվում, պահպանվում և արտածվում են տեղական ինքնակառավարման մարմինների (ՏԻՄ) իրավական ակտերը, դրանց նախագծերը և անհրաժեշտ այլ փաստաթղթեր: Սակայն գրեթե բոլոր համայնքների պահանջով համակարգում առկա փաստաթղթերի առաջարկվող ձևերը ենթարկվում են փոփոխությունների` դրանք համապատասխանեցվելով համայնքներում կիրառվող «յուրահատուկ» ձևերին, որոնք շատ դեպքերում չեն համապատասխանում «Իրավական ակտերի մասին» ՀՀ օրենքի պահանջներին: Ձևերի բազմազանությունը դժվարեցնում է ՀԿՏՀ սպասարկման և ծրագրի թարմացման աշխատանքները (յուրաքանչյուր համայնքի պետք է ցուցաբերել առանձին մոտեցում): Բացի դրանից, ձևերի բազմազանությունը բարդություններ են առաջացնում ակտերի նկատմամբ իրավական վերահսկողություն և պետական իրավական փորձաքննություն  իրականացնող մարմինների համար:

	3.
	Տվյալ բնագավառում իրականացվող քաղաքականությունը

	
	ՀՀ կառավարության 2008 թվականի ապրիլի 28-ի «Հայաստանի Հանրապետության կառավարության ծրագրի մասին» N380-Ա որոշմամբ հաստատված Հավելվածի 4.2.2  հոդվածի 3-րդ մասով նախատեսվում է «տեղական ինքնակառավարման համակարգի արդյունավետության բարձրացում, տեղական ինքնակառավարման մարմինների կողմից մատուցվող ծառայությունների որակի, տեղական ինքնակառավարման ոլորտում կառավարման հմտությունների և ունակությունների մեծացում»: 

	4.
	Կարգավորման նպատակը և բնույթը

	
	Տեղական ինքնակառավարման մարմինների կողմից ընդունվող փաստաթղթերի նախագծերի մշակման մեթոդական ուղեցույցի մշակում և ներդրում:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման նախարրարություն, «Տեղեկատվական համակարգերի զարգացման և վերապատրաստման կենտրոն» ՀԿ, «Հայաստանի ֆինանսիստների միավորում» ՀԿ,  ՀՀ մարզպետարաններ, ՀՀ համայնքներ

	6.
	Ակնկալվող արդյունք

	
	Տեղական ինքնակառավարման մարմինների կողմից ընդունվող փաստաթղթերի նախագծերի ունիֆիկացում:

	7.
	Այլ տեղեկություններ (եթե այդպիսիք առկա են)

	
	-


    ՀՀ տարածքային կառավարման նախարարի առաջին տեղակալ
  
 Վաչե Տերտերյան
